
Konfero di la meza-germana Ligo de Idani ; diskurso da Peus en Dresden ; propagado da So Jespersen en Usono ; e c. — Literaturala parto : La medicinala superkonsilistino, da Hebbel, trad. 
Feder. — Hotentoti, da Fr. 
Buckel. — Bibliografio : Pri la nuna stando di la problemo di L. I. da So 
Pfaundler (en Neue Freie Presse) ; Volapük, Esperanto od Ido ? da So 
Lorenz (en Die Umschau). La du autori uzis komparenda texti, max bona e konvinkiva argumento por la profani.




Internaciona Pioniro (no 8, mayo). Utopiistal esperi, da A. 
Haugg ; l’autoro opinionas, ke ni esis tro indulgema a la Esperantisti, e, malprizante lia malnobla ataki, lasas li trompar la publiko e fanatikigar lia adepti. Pro to il opinionas necesa kombatar li publike e konstante, nun kande l’uniono di l’Esperantisti e di l’Idisti aparas neposibla. — Universala Metodo, 9a leciono. — Mashini ed organismi, da Prof. W. 
Ostwald : tre interesanta original artiklo, expozanta l’analogeso di l’evoluco di la mashini kun ta di l’organismi : nam la du obedyas la sama legi : separo di la funcioni, ed augmento di l’ « utila efiko ». — Nia nevidebla malamiki, populara higienal babilajo, da Do 
Hermann. — L’Arto en Indio, da 
Coowaraswamy, trad. 
Chapron. — La kauzi di la korpala grandeso, antropologia studyuro da K. 
Zacherl. — La Juro en Boulogne-sur-Mer (deala tragedio en un akto), humurajo da A. 
Kofman : joko pri l’Esperantaji virgulo, virgulino. — Diversajo. — Ta revuo esas sempre plu interesanta per sa populare ciencala o teknikala artikli. Ni rekomendas ol a l’atenco e simpatio di omna Idisti, quin interesas la cienco e la tekniko, o simple la devlopo di nia linguo en ica domeno.




Idealisto (no 2, aprilo). — Nia afero : provekto di statuti di Uniono idealista. — Feliceso en vival kaoso inter bon intenci, da W. 
Schwarz. — Salviti ek busho di morto. — La milito. — Rezolvi di rusa konfero pri antialkoholismo. — La Unijo. — Homo e sa relato ad animalaro. — Vejetarismo. — Higienal aforismi. — Maral navigo. — Divers Informi. — Idista revui. — Ica nuva revuo esas generale bone redaktata. Nur un rimarko : la « frotado » di la korpo (higienala o medicinala procedo) dicesas friciono.




Internaciona Socialisto (aprilo). — Stenografo por Ido, da H. 
Peus. Nia samideano imaginis tala stenografado, tute literala : omna litero esas riprezentata, ne per dikigo o lokizo di la streki, sed per linei, ed omna linei esas juntita fluante[1]. — On renuncez tute la apostrofo ; on citas ed aprobas l’opiniono di So 
Lorenz (Progreso No 25, p. 17). On propozas facar eliziono nur en la


	↑ Videz supere (
libri) la recenso di Ido-stenografo.

